
Aldaerak: A
Ahozkoa: Deskdrga

Ereflaga inguruan aurkitzen diren Isuniza
etxeetatik apalena da honako hau, eta XVIII.
mendetik dokumentatuta daukagu. Bizkaiko
su-erroldetan Descarga izenez aurkitzen dugu
1745ean, eta forma hori mantendu du XX.
mende hasierara arte, dokumentu bitan ¥Ynzun-
za Descarga (1903, DJE, 7/ 113. or) eta Yzunza
descarga (1910, BUA, RU) agertzen zaizkigula-
rik. Hortik aurrera, izenaren bigarren zatia
bakarrik erabiltzen da baserria aipatzeko Des-
carga (1939, BUA, 37. or.). Auzotarren artean,
eta oro har berriztarren artean, Deskdrga forma
erabil-tzen dute ahozko transmisioan.

“... la casa o caseria llamada
Ynzunza Descarga.. en la in-
dicada cofradia o Barriada de
Fitua, situada a los cien metros
proximamente al Sur de la casa
de Ynzunza-andicoa, es de una
vivienda, distribuida en su piso
llano, en zaguan cocina, dor-
mitorio y cuadra; en el piso alto
una sala y dos dormirorios, con
camarote y pajar; ocupa esta
casa doscientos treinta y cuatro
metros cuadrados de planta
solar, y la pequeria tejabana
horno de su frente veinte y un
metros cuadrados...”

DJE /113 or. (1903)

Baserri etxe trinkoa, leitho txiki eta gutxikoa.
Salbuespenak dira lehenengo pisukoa, handia-
goa dena, eta behekoa, beranduago zabaldu
zutena. Harri zaharragoak mantentzen baditu
ere oinarrian, harlangaitzaz jaso zuten, harlan-
dua soil-solik utzi zutelako leiho, kantalak eta
sarrerako arkua egiteko, guztiz zentratu barik
dagoena, XIX. mendean sarritan egiten zen
legez, ganbara aldea zabalik uztea moduan.
Teilatua bi isurkitakoa da. Ateko janba batean
irakur daitekeen dataren arabera, 1829an be-
rreraiki zuten.

Isuntza-rako aipatu izan den moduan (Ikus Isuntza), izenaren jatorria izan daiteke osin hitzaren aldaera izatea. Bi-
garren osagaia ugaritasuna adierazten duen -tza atzizkia da. Izenaren bigarren zatia aldatsetan gurdiak eta mandoak
zamatzeko lekuek hartzen zuten deskarga izena, gaztelaniatik zuzen-zuzenean Antzuola eta Zumarraga arteko mendate

ezagunean bezala.

